
Abstract. Introduction. The article examines the migration processes in the South Kazakhstan 
region, and the peculiarities of the socio-demographic development of the region for more 
than thirty years since the country gained independence. The purpose and objectives. 
To analyze the nature of the intra- and externally oriented types of migration process in the 
South Kazakhstan region at each stage (intra-republican, interregional, with CIS countries, 
foreign. Methods. The methodological basis of the research includes such principles 
as a realistic consideration of the relationship and correlation of historical phenomena and 
demographic processes, statistical analysis, and comparative study based on the principles of 
historicity and objectivity of specific historical situations. The archival data of the Department 
of Labor and Social Protection of the Population of the Republic of Kazakhstan, 
the Department of Employment of the Akimat of the South Kazakhstan region, and the 
materials of the national census and statistical data for different years related to this period are 
used as the source base of the article. Results. There have been major changes in migration 
within the country, for example, the movement of the population mainly went  
in two directions -the movement of people within the southern regions themselves and 
between areas and oblasts. Conclusion. for more than thirty years since independence, the 

processes of socio-demographic development of Southern Kazakhstan have undergone 
significant historical and demographic changes under the influence of migrants. 
Keywords: South Kazakhstan, historical demography, migration, statistics, population 
census, emigration, immigration 
For citation: Kapbarova G., Gundogdu A., Shashaeva G. Dynamics of migration processes in 
Southern Kazakhstan region (1991-2023) //        Otan tarikhy. 2024. V     ol. 27.   No. 2. Рp. 
376-388. (In Kaz.). DOI: 10.51943/2788-9718_2024_27_2_376-388 

ДИНАМИКАСЫ (1991-2023 ЖЖ.) 

Аңдатпа. Кіріспе. Мақалада Оңтүстік Қазақстан өңіріндегі көші-қон үдерістерін,
еліміз тәуелсіздік алғаннан бергі отыздан аса жыл ішіндегі аймақтағы 
әлеуметтік-демографиялық дамудың ерекшеліктері қарастырылады. Зерттеудің 
мақсаты мен міндеттері: Оңтүстік Қазақстан облысындағы көші-қон үдерісінің әр 
кезеңдегі ішке және сыртқа бағытталған түрлерінің (республика ішіндегі, аймақаралық, 
ТМД елдерімен, шетелдік) сипатын талдау. Материалдар мен әдіс-тәсілдері ретінде 
Қазақстан Республикасының Еңбек және халықты әлеуметтік қорғау департаменті, 
Оңтүстік Қазақстан облысы әкімшілігінің Халықты еңбекпен қамту басқармасы архиві 
деректері мен аталған кезеңге қатысты ұлттық санағы мен әр жылдардағы 
статистикалық мәліметтері материалдары пайдаланылды. Талқылау. Тарихи 
құбылыстар мен демографиялық үдерістердің өзара байланысы мен арақатынасын 
шынайы тұрғыдан қарастыру, демографиялық-статистикалық талдау, салыстырмалы 
зерттеу сияқты қағидалары қолданысқа түсіп, нақты тарихи жағдайға сәйкес тарихилық 
пен объективтілік ұстанымдарына негізделді. Нәтижелері: Ел ішіндегі көші-қонда 
үлкен өзгерістер орын алды, мәселен, халықтың қозғалысы негізінен екі бағытта 
жүрді – Оңтүстік облыстардың өз ішіндегі халықтардың орын ауыстыруы және 
аймақтар және облыстар арасындағы. Қорытынды: Тәуелсіздік алғаннан бергі отыздан 
аса жыл ішіндегі Оңтүстік Қазақстанның әлеуметтік-демографиялық даму үдерістері 

көш-қон әсерімен тарихи-демографиялық тұрғыдан елеулі өзгерістерге ұшырап, ұлттық 
белгісіне қарай, қазақтардың саны артып, оң сальдо көрсете бастады. 
Түйін сөздер: Оңтүстік Қазақстан, тарихи-демография, көш-қон, статистика, 
тұрғындар, халық санағы, эмиграция, иммиграция 
Дәйексөз үшін: Капбарова Г.Ш., Гюндогду А., Шашаева Г.К. Оңтүстік Қазақстан 
облысындағы көші-қон үдерістерінің динамикасы (1991-2023 жж) // Отан тарихы. 2024. 
Т. 27. № 2. 376-388 бб. (Қаз.). DOI: 10.51943/2788-9718_2024_27_2_376-388 

ОБЛАСТИ (1991-2023 ГГ.) 

© ИИЭ имени Ч.Ч. Валиханова, 2024 
© Капбарова Г.Ш., Гюндогду А., Шашаева Г.К., 2024 

Аннотация. Введение. В статье рассматриваются миграционные процессы 
в Южно-Казахстанском регионе, особенности его социально-демографического 
развития за более чем тридцать лет с момента обретения страной Независимости.         
Цель и задачи: проанализировать характер внутри-и внешне ориентированных видов 
миграционного процесса в Южно-Казахстанской области на разных уровнях 
(внутриреспубликанский, межрегиональный, между странами СНГ, зарубежный). 
Материалы и методы. Методологической основой исследования выступили такие 
принципы, как реалистическое рассмотрение взаимосвязи и соотношения исторических 
явлений и демографических процессов, статистический анализ, сравнительное 
исследование, основанные на принципах историзма и объективности в соответствии с 
конкретной исторической ситуацией. В качестве источниковой базы использованы 
архивные данные Департамента труда и социальной защиты населения Республики 
Казахстан, Управления занятости населения акимата ЮКО и материалы Национальной 
переписи и ежегодные статданные, относящиеся к исследуемому периоду. 
Результаты. Выявлено, что произошли большие изменения в миграционных процессах 
внутри страны, движение населения в основном шло в двух направлениях: внутри 
самих южных областей и - между регионами и областями. Заключение. Процессы 
социально-демографического развития Южного Казахстана за более чем тридцать лет с 

момента обретения Независимости претерпели существенные изменения 
с историко-демографической точки зрения, обусловленные влиянием миграции. 
Численность казахов в процентном соотношении увеличилась, зафиксирован 
положительный баланс. 
Ключевые слова: Историческая демография, Южный Казахстан, миграция, 
статистика, перепись населения, эмиграция, иммиграция 
Для цитирования: Капбарова Г.Ш., Гюндогду А., Шашаева Г.К. Динамика 
миграционных процессов в Южно-Казахстанской области (1991-2023 гг.) // Отан 
тарихы. 2024. Т. 27.    № 2.    С. 376-388. (На Каз.). DOI: 
10.51943/2788-9718_2024_27_2_376-388 

Кіріспе. Белгілі бір кезеңдерде, көшіп-қону әлемдік өркениетте көпжақты рөл 
атқарды, бұл халықтың өмір сүру ортасының трансформациясы жағдайларына 
бейімделу формасы болды. Бұл әлеуметтік-экономикалық даму деңгейімен және 
түрлі аймақтардағы өндіріс салаларын орналастырумен тығыз байланысты 
күрделі әлеуметтік үдеріс. Барлық кезеңде халықтың көші-қонының маңызды 
әлеуметтік - экономикалық қызметі - халықтың қоныс аударуының белгілі бір деңгейін 
және оны аумақтық еңбек бөлінісінің қайта бөлуін қамтамасыз ету болып табылады. 
Сол себепті, халықтың көші-қоны жұмыс күшінің артуына орай толық пайдалануға, 
өндірістің қарқынды өсуіне мүмкіндік береді. Дегенімен, көші-қонның салдарының 
басқа да қайшылықты қырлары бар. Еңбек нарығының тепе-теңдігіне халықтың 
көші-қоны айтарлықтай әсер етеді, өзгертеді, көші-қонға қатысатын адамдардың 
қажеттіліктері халықтың экономикалық және әлеуметтік жағдайына қарай, көбінесе 
білім беру және кәсіптік даярлықтың өсуімен, кеңеюімен қатар жүреді. Басқа жағынан 
алғанда, мигранттардың жаппай ағыны жұмыссыздықтың өсуіне, әлеуметтік 
инфрақұрылымға (тұрғын үйдің жетіспеушілігіне, денсаулық сақтау орындарының 
тарылуына және т.б.) қатты қысым жасауға әсері күшті болып табылады. Міне бұның 
бәрі, көші-қон нәтижесінде жергілікті тұрғындардың өмір сүру деңгейінің өзгеруіне 
әсер етеді. Халықтың ішкі көші-қоны кейбір аудандардағы тұрғындар санының кемуіне 
және экономикалық тығырыққа ұшырауына, ал басқа жерлерде халықтың 
тығыздығының өсуіне әкелуі мүмкін. Сол себепті бақылауға алынбаған, реттелмеген 
көші-қонға байланысты жоғарыда айтылған және басқа да қиындықтар мемлекеттік 
көші-қон саясатының мәні болып табылады, тиімді іс-шараларды қабылдауды қажет 
етеді. 

Материалдар мен әдістер. Зерттеудің деректік негізіне мұрағат қорының 
мәліметтері алынды, атап айтқанда: Оңтүстік Қазақстан орталық мемлекеттік архивінің 
897 қоры (Оңтүстік Қазақстан облысы әкімінің аппараты); 1007 қоры 
(Оңтүстік Қазақстан облысы әкімшілігінің Халықты еңбекпен қамту басқармасы), 
161 қоры (Еңбек және халықты әлеуметтік қорғау департаменті), 134 қоры (Шымкент 
ОАК денсаулық сақтау бөлімі), 86 қоры (ОҚО халыққа білім беру бөлімі), 968 қоры 
(ОҚО бойынша дене шынықтыру және спорт басқармасы) деректері арқылы облыс 
көлеміндегі халықтың саны және оның құрамындағы өзгерістер, әлеуметтік жағдайы 
туралы мағлұмат алуға мүмкіндік берді. 

Зерттеудің әдістемелік негізіне теориялық-әдістемелік ұстанымның тұтастығы 
және ғылымдағы тарихи-демографиялық бағыт: тарихи құбылыстар мен 
демографиялық үдерістердің өзара байланысы мен арақатынасын шынайы тұрғыдан 
қарастыру, демографиялық-статистикалық талдау, тарихи-салыстырмалы зерттеу 
сияқты қағидаларды қолдану алынды. Зерттеу жұмысы нақтылы айғақтық 
материалдарды, статистикалық мәліметтерді, мұрағаттық деректерді зерделеу негізінде 
мәселе тарихи үдерістің объективтілігі тұрғысынан қарастырылды. Оңтүстік Қазақстан 

облысындағы халықтардың еліміздің егемендік алғаннан бергі 2024 жылға дейінгі, яғни 
отыз екі жыл аралықтағы дамуының методологиялық негізі сол кезеңдегі облыстың 
даму ерекшеліктерімен байланыста алынып зерттелді. 

Талқылау. Тарихнамалық талдауға тоқталар болсақ, жалпы Қазақстандағы 
аталған кезеңге сәйкес зерттеулер қатарында белгілі ғалымдар М.Х. Асылбеков,                                                     
В.В. Козина, еңбектерінде бұл саланың әлеуметтік-демографиялық, этникалық және 
тағы басқа да маңызды қырлары алғаш рет жан-жақты зерттелді (Асылбеков, Козина, 
1995: 102). Ал, белгілі ғалым, Қ.С. Алдажұмановтың зерттеуінде Кеңес өкіметінің 
қылмыстық әрекеттерінің депортациялау арқылы көрінісі талданып, оның 
Қазақстандағы демографиялық жағдайға кері әсері мен оның ұзақ жылдарға созылған 
ауыр салдары туралы айтылған (Алдажуманов,1997: 16) Демограф-ғалым                                    
М.Б. Тәтімовтің (Тәтімов, 1993: 105) бірнеше ғылыми еңбектерінде осы саланың өзекті 
мәселелері зерттелумен қатар халық саны, көші-қон мәселелері, қандастарымыздың 
орналасуы тарихи тұрғыдан талданып, халқымыздың демографиялық өсіп-өнуі мен 
әлеуметтік-экономикалық дамуы туралы нақты мәліметтер жүйеленген. Ел 
экономикасының нарықтық қатынастарға 90-жылдардың бірінші жартысында өтуінің 
әлеуметтік құрылымға сандық және сапалық тұрғыдан әсері болғандығы М.С. Әженов 
пен Д.Э. Бейсенбаевтың зерттеулерінде жан-жақты түрде баяндалған (Әженов, 
Бейсенбаев, 1997: 96). Еліміз егемендік алғаннан бергі көш-қон саласына арналған 
ғылыми еңбектерде халқымыздың саны динамикасы мен табиғи өсімінің ерекшеліктері 
тыңғылықты зерттеу негізіне алына бастады. Еліміздегі әлеуметтік-демографиялық 
дамудың аймақтар бойынша көрсеткіштері: Батыс Қазақстан өңірі бойынша                                    
М.Н. Сдықовтың еңбектерінде (Сдықов, 1995:195), Орталық Қазақстан                                       
бойынша – В.В. Козина (Козина, 2001: 140), Жетісу өңірі бойынша М.К. Төлекова 
(Тулекова, 2003: 34), Оңтүстік Қазақстан өңірі бойынша М.Б. Мейрбеков (Мейрбеков, 
2010: 132) зерттеулерінде демографиялық түрғыдан талданған. А.Б. Есімованың 
еңбегінде біз қарастырып отырған Оңтүстік Қазақстан облысы халқының табиғи өсімі 
еліміздің басқа аймақтарымен салыстырғанда жоғары екендігі, түрлі этнос өкілдерінің 
жыныстық-жас және білім деңгейіне, тұрғылықты мекеніне (қала, ауыл), т.б. 
белгілеріне қарай өзіндік ерекшеліктері жан-жақты тарихи сараптама жасалған 
(Есімова, 2011:25). Оңтүстік Қазақстан облысының этнодемографиялық даму үрдістері 
мен әлеуметтік-демографиялық (аудандарымен) ауылдары және қалаларындағы 
жағдайына ғалым А.И. Исмаиловтың еңбегінде тарихи статистикалық талдау жасалған 
(Исмайлов, 2006: 48). Республикалық, облыстық, қалалық басылымдарда Оңтүстік 
Қазақстан өңірінің демографиялық ахуалы, көші-қон ағымына және әлеуметтік 
дамуының өзекті мәселелеріне байланысты көптеген мақалалар жарияланды. 
Сондықтан да, зерттеу жұмысын жазу барысында мерзімдік басылымдар 
жарияланымдарымен қатар интернет желісіндегі ақпараттары да пайдаланылды. 

Зерттеу нәтижелері. Республикамыздың халық тығыз қоныстанған Оңтүстік 
Қазақстан өңірінің әлеуметтік-демографиялық даму сипатын нақтылау үшін 
тұрғындардың сан жағынан өсу себептерін, отбасылардың әлеуметтік жағдайы, 
отбасыдағы балалар санының артуын, аталған мәселелердің әлеуметтік-экономикалық 
жағдайға тәуелділігін, сондай-ақ, қаза болғандар санының өсуінің себептерін, оның 
денсаулыққа, қоршаған ортаға, еңбек пен тұрмысқа байланыстылығын, тұрғындарды 
еңбекпен қамтамасыз етудің маңызын, халықтың қалыптасуына қандай жағдайлар әсер 
ететінін ескере отырып, сонымен қатар жынысы мен жасы, ұлттық құрамы туралы 
мәселелер кешенді түрде ғылыми талдауды қажет ететінін атап өткеніміз жөн. Соңғы 
жүргізілген халық санағының қорытындылары да аталған мәселелердің себептері мен 
салдарларын саралаумен қатар бірқатар сұрақтардың жауабын табуға да ықпал етеді. 

Қазақстан егемендігін алғаннан кейін трансформациялық үдерістердің 
басталуымен және шет елдердегі жеке этникалық топтардың тарихи отанына оралу 
мүмкіндігінің туындауымен, сонымен қатар іргелес жатқан ТМД елдеріндегі 
қандастарымыздың мемлекетімізде қарай бағыт алған көші-қондары мен керісінше, 
сыртқа қарай бағытталған өз отандарына бет алған этникалық топтардың ауқымы өсуі 
ерекшеліктері тез өзгерді. М.Х. Асылбеков пен В.В. Козина облыстарға тән болғанын 
атап көрсеткендей, сыртқа кетулер негізінде орын алған көші-қондық теріс сальдо                                        
90-жылдардың басынан, әсіресе Қарағанды, Ақмола, Жамбыл, Семей, Талдықорған 
облыстарында жоғары деңгейге жеткен, осы үдерістің нәтижесінде 1993 жылдан                                     
1999 жылға дейінгі аралықта тұрғындар саны 637,3 мыңға кеміген (Асылбеков, Козина, 
2001: 56). Шындығында да тұрғындар санының күрт кему себебінің бірі - бірінен соң 
бірі қайталанған, ірі-ірі толқынды көші-қон (теріс айырылымы – сальдо) нәтижелері 
болғандығын атап өткеніміз жөн. Осы кезеңдегі көш-қон үдерісі жөнінде зерттеу 
жүргізген Г. Ниязханқызы өз еңбегінде, бірінші кезеңде (1991-2003 жж.) көші-қон 
векторының сыртқа бағытталуы халық санының өзгерісінде шешуші рөлге ие болып, 
өткір әлеуметтік-демографиялық мәселелерді туындатты деп атап өткен болатын. 
Дегенімен, көші-қондық қозғалыста теріс айырымның үздіксіз басым болуы, сондай-ақ, 
туудың азайып, өлімнің көбеюі негізінде халықтың табиғи өсімінің тежелуі Қазақстан 
халқын ІІ дүние жүзілік соғыстан кейінгі соңғы 50 жылда алғаш рет күрт кеміп кеткен 
еді. Аталған кезеңде, 1991-2003 жылдары республика халқының саны 16793,1 мыңнан 
14866,8 мыңға дейін төмендеп, 1926,3 мың адамға кеміп кеткен болатын (2003 ж.                                                
1991 ж. мөлшерінің 88,5 %-ын ғана құрады). Шамамен алғанда, он үш жылда ішкі және 
сыртқы көші-қонды қосқанда, барлығы 11 644,4 мың адам көші-қон қозғалысына түсіп, 
елеулі өзгерістердің орын алуына әсер етті. Атап айтар болсақ, сыртқа көші-қондық 
қозғалыстағы 983,5 мың иммигрант пен 3092,1 мың эмигрант 2108,6 мың адамдық 
салыстырмалы түрдегі теріс айырымды көрсетті. Қарастырып отырған кезеңде жылына 
орта есеппен 162 мың адам сыртқа кеткен. Ал осы сыртқа кеткен көші-қондағы теріс 
айырымның жоғары шегі 1994 жылы орын алып, 410,4 мың адамға жеткен болатын. 
Дегенімен, қабылданған мемлекеттік шаралар нәтижесінде кейінгі жылдары шетке 
көші-қондағы теріс айырым бәсеңдегенімен, бұл үдеріс 2003 жылға дейін жалғасқан 
еді. Осы 1991-2003 жж. аралығындағы көші-қонның 2108,6 мың адамдық теріс 
айырымы осы кезеңдегі +182,3 мың адамдық табиғи өсімді толықтай жұтып қана 
қоймай, тіпті одан 11,5 есе асып түсті (Ниязханқызы, 2010: 24). Зерттеушілердің 
тұжырымына жүгінер болсақ - 2000 жылдың бас кезіндегі сыртқы көші-қонның                                         
ең үлкен теріс көрсеткіші - Оңтүстік Қазақстан, Жамбыл, Шығыс Қазақстан облыстары 
үлесіне тән екендігін айта аламыз. 

Жоғарыда аталған сыртқы көші-қонның теріс көрсеткіштердің және Қазақстаннан 
өзге ұлт өкілдері арасынан кетушілердің үлес салмағының өсу себебін, М.Х. Асылбеков 
пен В.В. Козина, А. Н. Алексеенко, Н.Е. Масанов сияқты ғалымдар елдегі                                       
әлеуметтік-экономикалық жағдайдың күрт төмендеуімен байланыстырған болатын. 
Зерттеуші Б. Әбдіғалиев еліміздегі орыстардың тарихи Отанына оралуына итермелеген 
фактордың бірі ретінде Кеңестер Одағының ыдырауынан кейінгі туындаған 
психологиялық жағдайдың, әлеуметтік-экономикалың құлдыраудың әсерінен 
туындаған құлазу олардың көшуіне әсер етті деген пікірін келтіреді (Абдыгалиев,                                   
1995: 73-80). Бұндай пікірдің шындығы ретінде айтар болсақ, жергілікті орыстар 
ондаған жылдар бойы өздері қоян-қолтық өмір сүрген ұлттардың мәдени ортасындағы 
тілін үйрену, мәдениетін меңгеру, дінін құрметтеу дегенді қаперіне ілмеген еді. 
Жергілікті тұрғындардың мәдени ортасынан іргені аулақ салу сияқты ескі тәжірибе 
жаңа жағдайда аса қатерлі болды. Бұл әсіресе, Желтоқсан оқиғасынан кейін ерекше 
сипатқа ие болған, қазақ халқының ұлттық санасының оянуынан шошыну 

жағдайындағы психологиялық есеңгіреудің белең алуынан көруге болады. Орыс 
адамдарының өздерін жоғары санаушы санасы - болған іске сенгісі келмеді, өйткені 
болып жатқан ахуал оның өткені, бүгінгісі және болашағы туралы әдеттегі түсінік 
әлеміне сыймады (Назарбаев, 1999: 136). Сондай-ақ, елден басқа ұлт өкілдерімен қатар 
қандастарымыздың да тұрмыстық ахуалдың нашарлауы себепті, жұмыс іздеген 
еңбектік көші-қон ретінде алыс-жақын шетелдерге көшуі де орын алды. Бұл жөнінде, 
демограф-ғалым М. Тәтімов: «Ресейге көшкен қазақтар тек жапсарлас аудандардан ғана 
емес, тіпті ішкі аймақтардан да байқалып отыр» (Тәтімов, 1993: 98) деп – оның 
экономикалық ауыр салдары болатынын ескерткен болатын. 

Жоғарыда атап өткеніміздей, 1991-2010 жылдарда республикаға 1,4 млн. адам 
сырттан келіп, керісінше, 3,4 млн. адам елден жырақ жерлерге кетті, соның нәтижесінде 
халықтың көші-қондық үдерісінде теріс сальдо орын алып, 2 млн-нан астам адамға 
кеміп кеткен болатын. Тек қана, 2004 жылы Қазақстанда соңғы отыз алты жыл ішінде 
бірінші рет көші-қонның оң сальдосы қалыптасқан еді. Статистикалық деректер 
мәліметі бойынша, ол 2,8 мың адамды құрап, біртіндеп қарқын алуда, 2010 жылы көші-
қон сальдосы +15465 адамға өскен еді (Қазақстан Республикасының, 2011: 14). 

Қазақстан Республикасы Президенті жанындағы «Адам құқықтары жөніндегі 
комиссия» 2012 жылдың маусымында Қазақстандағы оралмандар (қазіргі кезде - 
қандастар деп аталатын), босқындар мен азаматтығы жоқ тұлғалар жөнінде алғашқы 
сараптамалық есебін жариялаған еді. Бұл есептік баяндамада: 1991 жылдан                                       
2011 жылдың 1 қазанындағы есеп бойынша тарихи Отанына 221,3 отбасы немесе 860,4 
мың этникалық қазақ оралған - делінген. Бұлардың - 127,7 мыңы көші-қон квотасына 
ие болса, 94,2 мыңы өз бетімен келіп, квотадан тыс қоныстанғандар.                                              
Көшіп келгендердің басым бөлігі, 439 мың 430 адам, яғни 51 пайызы                                           
2004-2008 жылдарда келгендер. Мәліметтер арқылы, жылдарға шағатын болсақ:                                  
1991-1996 жылдары - 104 009 адам (12,1 пайыз), 1997-2001 жылдары - 82,335 адам                                     
(9,6 пайыз), 2002-2006 жылдары - 384,106 адам (44,8 пайыз), 2007-2011 жылдары – 
287,710 адам (33,5 пайыз) көш-қон аймағына тартылған. Бұлардың ішінде еңбекке 
жарамды жастағы адамдардың пайыздық үлесі – 54,1 пайыз, 18 жасқа дейінгі балалар – 
41,2 пайыз. Яғни, Қазақстанға көшіп келушілердің басым бөлігі жастар жəне еңбекке 
жарамды жастағы азаматтар болып табылады(Казахстан и зарубежные, 2012: 123). 

Анығын айтқанда, көш-қон үдерісі негізінен еңбекке қабілетті халықты 
қамтитындықтан, еңбек ресурстарының қайта бөлінуіне жағдай жасап, экономикалық 
дамудың өрістеуіне алып келеді. Шындығында да, 2007 жылы иммигранттардың 
экономикалық игі әсері - 1999 жылмен салыстырғанда анағұрлым қолайлы болды, 
өйткені еңбекке жарамды жастағы адамдардың үлесі жоғары, ал еңбекке 
жарамсыздардың үлес салмағы төмен болған еді. Аталған жылдары келгендер мен 
кеткендер контингентін жас аралықтары бойынша бөлудің сипатты белгілері пайда 
болды: келгендер арасында көші-қон белсенділігінің көрсеткішінің оң айырымы 
ретінде, еңбекке қабілетті жастағы және еңбекке жарамды жасқа әлі жетпеген адамдар 
құраған еді. Сонымен қатар, тұрмыстық қиындықтар себебінен оқуды тастағандар 
арасында белсенді еңбекке қабілетті жастағы (20–29 жас) адамдар саны да айтарлықтай 
өсті, бұл сөзсіз теріс бағыт еді (Найманбаев, 2015: 91). 

Жоғарыда айтылған жағдайлар еліміздің егемендігі жағдайындағы ішкі және 
сыртқы көші-қондық үдерістердің тек республика көлемінде ғана емес, сонымен қатар 
біз қарастырып отырған Оңтүстік Қазақстан облысындағы ерекшеліктерімен де зерттеу 
негізіне алынып отыр. 

Оңтүстік Қазақстан облысында халық көші-қонының теріс айырымы 
қарастырылып отырған кезеңде ерекше сипатқа ие болды. Бұл осы аймақтағы көш-қон 
үдерісі динамикасынан көрініс табады. Статистикалық мәліметтер бойынша,                                    

1991-2000 жылдары аралығында сырттан тұрақты тұруға 319 300 адам келсе, керісінше 
432 400 адам сыртқа кеткен болатын. Мәліметтер айқындап тұрғандай облыс 
тұрғындарының көші-қонының теріс айырымы - 113 100 адамды құраған еді. 

Ал, келесі 2001-2010 жылдар аралығында Оңтүстік Қазақстан облысына келген 
адам саны 295 200 болса, облыстан кеткен адамдар саны 326500. Сальдо                                           
айырмасы - 31 300 адам, сәл де болса бәсеңдегенін байқай аламыз. 

Дегенімен, 2011-2023 жылдар аралығында, яғни 12 жыл ішінде Оңтүстік 
Қазақстан облысына келген адам саны 800 300 болса, облыстан кеткен адамдар саны                                          
1 072 200. Сальдо айырмасы - 271 900 адам. Тәуелсіздік алғалы 30-дан аса жыл ішінде 
сыртқы және ішкі көш-қон сальдосына назар аударар болсақ, келген адам санына 
қарағанда кеткен адамдар басым болып отыр. 

Шындығына келгенде, ел ішіндегі көші-қон үдерісінде үлкен өзгерістер орын 
алды, мәселен, халықтың қозғалысы негізінен екі бағытта жүрді – облыстар ішінде 
Оңтүстік облыстардың өз ішіндегі халықтардың орын ауыстыруы және облысаралық, 
аймақтар және облыстар арасындағы. Соңғы онжылдықтың ерекшелігі облысаралық 
көші-қонның артуы және Алматы мен Астанаға көшудің жалғасуы болды. 

Ішкі көші-қон көп векторлы сипатта болумен қатар ауылды жерлерден қалаларға 
қоныс аудару ауқымының 1991-2009 жылдардағы көлемі артты. Әсіресе,                                                    
әлеуметтік-экономикалық жағдайдың тәуелсіздіктің алғашқы жылдарындағы 
қалыптасқан көші-қондық үдерістерге елеулі әсері болды. Бұл туралы, М.Н. Сдыков 
ішкі көші-қонға түрткі болған себептер қатарына: адамдардың                                       
әлеуметтік-экономикалық тұрақсыздық ахуалы, тұрақты әрі жақсы өмір сүруге, бір 
нақты статусқа жетсек деген қалауы түрткі болды деп атап көрсетеді (Сдыков, 1995: 
52). 

Қазақстандағы сыртқы көші-қонға егемендік алғалы бері барлығы 5517,5 мың 
адам тартылды: 1991-2009 жылдары 1657,7 мың иммигрант келсе, 3859,5 мың адам 
эмиграцияға кетіп, халықаралық көші-қон қозғалысындағы айналым - 2037,9 мың 
адамдық теріс айырымды көрсетті. Көші-қон үдерісінде 2004 жылдан бері республика 
халқы 2789 адамға оң айырым көрсетіп, өсе бастағанымен, 1991 ж. көрсеткішке                                              
(1991 ж. 16793,1 мың, 2009 ж. 16004,8 мың адам) жеткен жоқ (Асылбеков, Козина, 
2000: 120). 2004-2009 жылдары Қазақстанға 1877,3 мың адам көшіп келіп, 1806,8 мың 
адам кеткен, барлығы 3684,1 мың адам қозғалысқа түсті. Айырым +70,6 мың адам. 

Өтпелі кезеңдегі, Оңтүстік Қазақстан өңіріндегі 1991-2011 жж. аралығындағы 
көші-қонның айтарлықтай ерекшелігі өткен ғасырдың 90-жылдары аяғынан басталған 
республикадағы саяси және ұлтаралық қатынастардың тұрақталып, нарықтық 
қатынастардың халық шаруашылығына белсенді түрде енуі, экономиканың 
тұрақтылығы және еліміздің әлемдік деңгейдегі өзіндік орнының айқындалуы көші-
қонның тиімді қалыптасуына үлкен ықпал еткендігін атап өткеніміз жөн. 

Статистика департаментінің Оңтүстік Қазақстан облысы мәліметі бойынша                                   
2011 жылы облысқа 31784 адам келді, соның ішінде - 7518 Қазақстанның басқа 
облыстарынан, 6892 ТМД елдерінен, 150 адам алыс шет елдерден келгендер еді. 
Ішіндегі көші-қон 17224 адамды құрады. Дегенімен, Қазақстанның басқа облыстарынан 
келгендердің саны 2010 жылмен салыстырғанда - 13,9 %-ға кеміді, ТМД елдерінен 
келгендердің саны - 0,1 % артты. Кеткендердің ішінде 23417 адам - Қазақстанның басқа 
облыстарына, 834 адам - ТМД елдеріне, 32 адам алыс шет елдерге көшіп кеткен. 
Сонымен, облыс көлемінде көшкен мигранттардың саны 2010 жылмен салыстырғанда 
16,0 % кеміді және жақын шет елдерге кеткендердің саны - 1,7 % артты. Абсолюттік 
ауытқу айырымы көші-қон ағыны бойынша: облысаралық көші-қон - 15899 адам                                                   
теріс айырымда болса, ТМД елдері бойынша - 6058 адам оң айырымда, алыс шет 
елдермен - 118 адам оң айырымда болды (Оңтүстік Қазақстан, 2011: 9). 



E-ISSN 2788-9718   Отан тарихы 2024. № 27 (2) 

 
384 

Оңтүстік Қазақстан облысында, жалпы алғанда 1999-2011 жж. Аралығында                                            
89072 мың адам көшіп келсе, 111133 адам көшіп кеткен, облыс халқының                                      
көші-қонының теріс айырымы - 22061 адамды құрап отыр. Дегенімен, бұрын облыста 
көші-қонның теріс сальдосының өсу үрдісі тән болса, кейінгі жылдары бұл үдеріс оң 
жаққа қарай өзгергенін байқай аламыз. 

Республиканың саяси, экономикалық және әлеуметтік дамуындағы                                          
1991-2003 жылдардағы шиеленісті жағдай мен демократиялық қоғам құру кезіндегі 
реформалық өзгерістер көші-қон құбылысына ерекше әсер етіп Қазақстан халқының 
күрт кемуіне алып келген болса, 2004 жылдан бастап ел дамуындағы нақты, орнықты 
жүргізіп жатқан саяси, әлеуметтік-экономикалық және демографиялық саясаттың 
нәтижесінде халықтың көші-қон қозғалысындағы оң айырым мен табиғи өсімдегі өсу 
үдерісіне орай өсіп-өнуі де нығая түскен еді. 

1992 жылдың 26 маусымда отандастарымыздың құқықтық жағдайын реттейтін 
Қазақстан үкіметі тарапынан алғашқы нормативті акті «Иммиграция туралы» заң 
қабылданды (Иммиграция туралы, 1992: 2). Аталған заң аясында этникалық 
қазақтардың тарихи Отанына көшіп келуінің ұйымдық мақсатын қамтамасыз ету және 
реттеудің, оларға жаңа жерлерде қолайлы жағдай жасаудың құқықтық негіздері 
бекітілді. 

90-жылдың бірінші жартысында көші-қонның құқықтық негізін құрайтын, 
аталған заңмен қатар Қазақстан Республикасының Конституциясы (ҚР Конституциясы, 
1995), «Қазақстан Республикасындағы шетелдік азаматтардың құқықтық жағдайлары 
туралы» Қазақстан Республикасы Президентінің Жарлығы да (1995 ж. 19 маусым)                                  
(ҚР Президенті Жарлығы, 1995) мемлекеттің осы бағытта ұстанған саясатының негізгі 
бағыттарын анықтап берді. Сонымен қатар, 1997 жылы желтоқсанда қабылданған                                       
ҚР «Халықтың көші-қоны туралы» Заңында көрсетілгендей «...ізгілікке жат өзге де                                     
іс-әрекеттер салдарынан тарихи отанынан тысқары жерге қуылған және азаматтығынан 
айрылған, Қазақстан Республикасына тұрақты тұру мақсатымен ерікті түрде қоныс 
аударған байырғы ұлт адамы, сондай-ақ оның ұрпақтары», яғни аталған заңға сай 
бауырластарымыз репатриант (оралман) статусына ие болды (Халықтың көші-қоны 
туралы, 1997: 2). 

ҚР Еңбек және халықты әлеуметтік қорғау министрлігінің № 224-ө бұйрығымен 
шетелдерден көшіп келушілерге оралман мәртебесінің ережелері 2007 ж.                                      
27 қыркүйекте бекітілді. Атамекеніне тұрақты тұру мақсатымен, Республикадағы                                        
көші-қон үдерісіндегі жағымды құбылыс – оралмандардың қоныс аударуы басталды. 
Бірінші жылдық квота 1993 жылы белгіленді, квота бойынша 10 000 отбасының келуі 
немесе репатриациясы жүзеге асырылды (шамамен 40 000 адам). 2002 жылдан бастап, 
Қазақстандағы экономикалық жағдайдың жақсаруына байланысты квотаның мөлшері 
айтарлықтай өсіп, 2005 жылы 15 мың отбасын құрады, қазір ол жылына 20 мың 
отбасына дейін ұлғайды (Қазақстан Республикасының, 2011: 25), яғни жылдан-жылға 
көшіп келушілерге квотаның көптеп бөлінуін көреміз. 

Үлкен жетістік ретінде, демографиялық жағдайдың мақсаттары мен міндеттерін, 
барысын, ұстанымдарын және оны іске асырудың және Қазақстандағы мемлекеттік 
демографиялық саясаттың қазіргі заманғы басымдықтары мен негізгі бағыттарын 
айқындайтын 2000 жылы 5 қырқүйекте Қазақстан Республикасы Президентінің № 1346 
Үкімімен бекітілген Қазақстан Республикасы миграциялық саясатының 
тұжырымдамасы, 2001 жылы 29 қазанда ҚР үкіметінің № 1371 Қаулысымен                                        
2001-2010 жж. арналған көші-қон саясатының салалық Бағдарламасы бекітілді. 

Бұған дейінгі жылдары, Оңтүстік Қазақстан облысында 1992-1998 жж. 
аралығында Тәжікстаннан көшіп келген босқын қандас отбасыларының барлығына 
көшіп келу квотасына сәйкес тұрғын үй сатып алу үшін және біржолғы жәрдемақы 

қаржылары есеп шоттарына толық аударылған (ОҚОМА, 897 қ., 1т., 162 іс, 227 п.) 
Жалпы алғанда облыс аумағына 1992 жылдан бері 51 366 отбасы, яғни 177 175 қандас 
қоныс аударған болатын. Солардың арасында аса мұқтаж делінген 45 мыңы баспанамен 
қамтамасыз етілді. Мәлімет бойынша, 2010 жылдың өзінде 2223 отбасы,                                     
яғни 9 241 адам көшіп келуге өтініш жазған, облысқа бөлінген квотаға сәйкес 2900 
отбасыны қабылдау тиіс болған, бірақ түрлі себептермен күткен меже орындалмаған. 

Квотаның өсіп отыруына үнемі көңіл бөлініп отырды. Мемлекет басшысы кезекті 
Жолдауында айтқандай тарихи атажұртына көшіп келу үшін оралмандарға бөлінетін 
жыл сайынғы квотаны 2009 жылы 5 мың отбасына дейін ұлғайтып, жылына 20 мың 
отбасына жеткізуіміз керек делінді. Бұл шара, әлеуметтік игілікті қамтамасыз ету өмір 
сапасын арттырумен, сондай-ақ еліміздің адам ресурстарын ұлғайтумен қатар 
жүргізілуге тиіс еді. 

Бұл бағыттағы көші-қон мәселесінің жүйелі түрде жүргізілуі нәтижесінде бірқатар 
іс-шаралар жүзеге асты. Соның айқын мысалы ретінде, Шымкент қаласындағы                                     
«Ақ ауыл» корпорациясының «Асар» тұрғын үй кешенінің негізінде, яғни осы өңірге 
орналасқан оралмандардың бастамасымен атқарылып жатқан игі істерімен                                             
Н.Ә. Назарбаев осы қалаға іссапары (2008 ж. маусымда) кезінде танысып, оны бүкіл 
республика аумағында іске асыру үшін үкіметке арнайы тапсырма беріп, нәтижесінде 
Қазақстан Республикасы үкіметінің 2008 жылы 2 желтоқсанда «2009-2011 жылдарға 
арналған «Нұрлы көш» бағдарламасын бекіту туралы» № 1126 қаулысы қабылданған 
болатын. 

Сонымен, көш-қон үдерісінің статистикалық мәліметтері көрсетіп отырғандай,                                  
90-жылдардан бері қарай елімізде халық санының өсімі негізінен түркі тілдестер 
(қазақтар, түріктер, өзбектер, ұйғырлар және т.б.) соның ішінде оралмандар есебінен 
көбейіп жатқанын байқай аламыз. Қарастырылған кезеңде сыртқы көші-қонындағы 
европалық ұлт өкілдерінің теріс айырымы мен табиғи өсімінің күрт төмендеуі оңтүстік 
облыстардағы орыстар, немістер, еврейлер, татарлар, украиндар, поляктар, белорустар 
және тағы басқалардың саны мен үлесінің азайғанын айғақтады. Дегенімен, европалық 
этностар топтарының күрт кемуі бұрынғы халық өсіміндегі шешуші рөлдегі маңызын 
жойып, республикадағы азиялық ұлттар өкілдерінің, әсіресе, жағымды фактор ретінде 
атап өтетін, қазақ халқының саны мен үлесінің өсуі елдің демографиялық ахуалын 
реттеудегі басты мәселе – ішкі-эндогендік фактордың басымдылыққа ие болғанын 
айқындап берді (Ниязханқызы, 2010: 22). 

Қорытынды. Қорыта айтар болсақ, көші-қон үдерісі қазіргі таңда еліміз үшін ең 
басты стратегиялық маңызы бар, адами капиталды жасаушы, тарихи-демографиалық 
міндеттердің айқындаушы факторы екендігі анық. Деректерге жүгінсек, соңғы жиырма 
жыл ішінде елімізге оралған бауырластарымыздың саны 1 миллионнан асып отыр, және 
ол жыл сайын тиімді өсім көрсетуде. Бұл дегеніміз, этникалық қазақтар көші 
Қазақстанның келешегі үшін, оның әлеуметтік-экономикалық және демографиялық 
дамуы үшін зор маңызға ие. Міне сол себепті де, қандастарымызға әрдайым ерекше 
назар аударып қолдау көрсетуіміз күн тәртібінен түспейтін мәселе. Дегенімен, кейбір 
кедергілер де бар екендігін айта кеткеніміз жөн, 2011 жылдың 22 желтоқсанында                                 
2011-2014 жылдарға арналған көші-қон квотасы жылына 10 мың отбасы болып 
бекітілген еді. Кейіннен ҚР Үкіметінің арнайы қаулысымен шетелден келетін 
қазақтарды (репаттрианттарды) қоныстандыруға арналған көші-қон квотасы                                          
ҚР Ішкі істер министрлігі Көші-қон полициясының мәлімдеуі бойынша, Үкіметтің 
айрықша нұсқауына дейін уақытша тоқтатылған (Сағындықова, 2012: 3). Бұл әрине 
реттеуді қажет ететін мәселе. Қазақстандағы көпэтностық топтардың өмір сүруі 
еліміздің одан ары дамуына мүмкіндік беретін артықшылық болып табылады. 
Қазақстан халқы бүкіләлемдік құндылықтарға бай ұлттар мен халықтар өкілдерінің 

біртұтас жүйесі. Ал, бір мемлекетте әр түрлі халықтар мен ұлттар өкілдерінің бейбіт 
өмір сүруі қоғамды демократияландырудың негізгі белгілерінің бірі. Мемлекет 
құраушы – қазақ ұлты қоғамымыздың барлық мүшелерімен иық тіресе, азаматтық 
мемлекет құруы еліміздің жарқын болашағының кепілі. Ежелгі атақонысына оралған 
қандастарымыздың атамекенге келіп орнығуы оңай болмағанына қарамастан олардың 
басым бөлігі қазіргі қазақстандық қоғамға етене араласып сіңісіп үлгергені және еңбек 
рыногына өз үлесін қосып отырғанын құптарлық деп білеміз. 

